
Kailasakshetrasthitam Divyalayavarnanam

కైలాసక్షేత్రస్థితం    దివ్యాలయావర్ణనమ్

॥హిమావన్ప్రతి నన్దీశ్వరప్రోక్తం    కైలాసక్షేత్రస్థితం    దివ్యాలయావర్ణనమ్  ॥
(శివరహస్యాన్తర్గతే  కైలాసదర్శనమ్  -౨)

నన్దీశ్వరః  -
గణేశ్వరస్య సదనం పశ్య కుమ్భవిరాజితమ్ ।
హరసౌధమిమం పశ్య చా(అ)త్యర్కచ్ఛదసున్దరమ్  ॥౨౩.౧॥
పాటలీనాం వనం పశ్య బహుధామోదగన్ధితమ్  ।
పాటలీశాగారమేతత్పాపపాటనచఞ్చురమ్ ॥౨౩.౨॥
స్వర్ణతాలీవనం  పశ్య పశ్య యత్ర ఘర్ఘరమారుతమ్  ।
తాలేశశిఖరం భాతి దధికల్లోలినీన్తిమ్  ॥౨౩.౩/?॥
ముఞ్జికేశక్షయం  పశ్య పశ్య నాగేశ్వరాలయమ్ ।
విద్యేశస్య నివేశఞ్చ పశ్య సోమేశ్వరాలయమ్ ॥౨౩.౪/?॥
శరణం శరణం శమ్భో పున్నగవనమధ్యగమ్ ।
బిల్వేశ్వరస్య శిఖరం పశ్య బిల్వవనాన్తరే ॥౨౩.౫/?॥
గన్ధవర్ణేశశిఖరం   పశ్య సాలవనం మహత్ ।
దశసాహస్రగమ్భీరరత్నస్తమ్భోరుమణ్టపః   ॥౨౩.౬/?॥
సిహ్మేశ్వరాలయం పశ్య పశ్య రుద్రాక్షకాననమ్  ।
రుద్రరూపమహావృక్షైర్యుతం  పాపభయాపహమ్ ॥౨౩.౭/?॥
భస్మధా(సా)రసరశ్చాపి పశ్యాద్య(త్ర )కుసుమోజ్వ(జ్జ )లమ్ ।
భస్మేశ్వరాలయం పశ్య దర్శనాత్పాపభస్మకృత్ ॥౨౩.౮/౪॥
గన్ధశైలోరుశిఖరే   పశ్య గన్ధేశ్వరాలయమ్  ।
చన్దనానాం  వనం పశ్య నయనానన్దదాయకమ్  ॥౨౩.౯/౫॥
ఘృతకుల్యామిమాం పశ్య తప్తాచ్ఛఘృతగన్ధితామ్  ।
ఘృతేశధామ పశ్యాత్ర నగేశ్వర దృశోర్ద్వయమ్  ॥౨౩.౧౦/౬॥

కైలాసక్షేత్రస్థితం    దివ్యాలయావర్ణనమ్

త్వం కృతార్థీకురు  క్షిప్రం  క్షిప్రేశాలయలోకనాత్  ।
ఉత్తరం గోపురం పశ్య మహావృషభశేఖరమ్ ॥౨౩.౧౧/౭॥
గారుడోద్గారి (ద్భాసి)రత్నాచ్ఛమణ్టపం  పశ్య భూధర ।
పుష్పరాగోత్థ (గేశ)శిఖరం పశ్యాగరువనం మహత్ ॥౨౩.౧౨/౮॥
దేవదారువనం పశ్య దేవదారేశ్వరాలయమ్ ।
కాలాగ్నిరుద్రసదనం  పశ్యాద్య(త్ర )సుమనోహరమ్ ॥౨౩.౧౩/౯॥
గన్ధర్వేశాలయం  పశ్య దేవేశశిఖరం మహత్ ।
తరణీశాలయం పశ్య పద్మగర్భేశ్వరాలయమ్ ॥౨౩.౧౪/౧౦॥
సుధావిపినమప్యత్ర పశ్య ఖర్జూరకావ (న)నమ్ ।
పూగీవనమిదం పశ్య దేవా(దేశ)పర్ణాలయం  నగ ॥౨౩.౧౫/౧౧॥
భైరవేశాలయం  పశ్య మణిఖణ్డేశ్వరాలయమ్  ।
సుధావాపీయమతులా సుధయాపూరితాత్ర తు ॥౨౩.౧౬/౧౨॥
శ్రీమహేశేన  కరుణాకటాక్షరసవీక్షణాత్ ।
తత్తీరే పశ్య సుభగం సుధాధామేశ్వరాలయమ్ ॥౨౩.౧౭/౧౩॥
అమృతేశాలయం పశ్య కూపః పాపవినాశనః ।
జటేశ్వరస్య శిఖరం పశ్య నన్దనకాననమ్  ॥౨౩.౧౮/౧౪॥
పశ్యామ్రవన (ణ)మేతద్వై  తరుణారుణపల్లవమ్  ।
ఆమ్రేశ్వరాలయం  పశ్య పశ్య లిఙ్గశతాష్టకమ్   ॥౨౩.౧౯/౧౫॥
బిల్వమన్దారసన్మౌలిఫణీఫణవిరాజితమ్  ।
మణిగర్భగృహాన్తస్థం (న్తఃస్థ ) త్రిపుణ్డ్రోజ్జవలభాలకమ్    ॥౨౩.౨౦/౧౬॥
ఉద్యదర్కకరప్రఖ్యం  శివప్రాసాదమీక్షయ  ।
కురువిన్దమణిస్తమ్భమణిమణ్టపమీక్షయ   ॥౨౩.౨౧/౯౭॥
పిప్పలేశాలయం పశ్య పశ్యాశోకవనం మహత్ ।
విశోకేశస్య సదనం పశ్య మన్దారకాననమ్  ॥౨౩.౨౨/౧౮॥
శుకేశ్వరస్య సదనం పశ్యాద్య వరభూధర ।
దృశేశస్య మహాసద్మ పశ్య ప్రాసాదకేశ్వరమ్  ॥౨౩.౨౩/౧౯॥
ఉరగేశాలయం పశ్య చేశానసదనం మహత్ ।

కైలాసక్షేత్రస్థితం    దివ్యాలయావర్ణనమ్

రుద్రేశస్యాలయం  పశ్య పారిజాతవనం మహత్ ॥౨౩.౨౪/౨౦॥
రత్నప్రాసాదశిఖరం  పశ్యాత్ర సుమనోహరమ్ ।
గిరికేశాలయం పశ్య హరికేశవనం నగ ॥౨౩.౨౫/౨౧॥
సరోవరం తు పశ్యాద్య సాగరాఖ్యమిదం నగ ।
సాగరేశస్య శిఖరం పశ్యాత్ర సుమనోహరమ్ ॥౨౩.౨౬/౨౨॥
ఉత్పలేశాలయం పశ్య కుముదేశాలయం తతః ।
హంసేశ్వరమహాధామ ధామ భద్రేశ్వరస్య  చ ॥౨౩.౨౭/౨౩॥
తత్ప్రాసాదస్య సౌధాగ్రం  పశ్యైతద్వృషలాచ్ఛితమ్  ।
మణిజ్యోతీశ్వరం పశ్య మౌలిం కామేశ్వరస్య చ ॥౨౩.౨౮/౨౪॥
మధూకఖణ్డమప్యత్ర  ద్రాక్షావల్లీవనం   తతః ।
కైలాసగఙ్గాం  (ఙ్గా ) తత్రైవ  వీక్షయాద్య నగోత్తమ ॥౨౩.౨౯/౨౫॥
తత్ప్రాన్తార్బుదలిఙ్గానాం  సౌధమాలాం విలోకయ ।
కుమ్భావలీమిమాం పశ్య దర్శనాత్పాపనాశినీమ్ ॥౨౩.౩౦/౨౬॥
తమాలవనమధ్యస్థం  మాలీశశిఖరం దృశా ।
పశ్య త్వం సున్దరేశస్య  కపర్దీశాలయం  తథా ॥౨౩.౩౧/౨౭॥
యక్షేశ్వరస్యాభయదం పాపభక్షేశ్వరస్య చ ।
వనేశోఽయం మతఙ్గేశః  ప్లక్షేశోఽయం  ద్రుతీశ్వరః  ॥౨౩.౩౨/౨౮॥
శిఖరం వినతేశస్య వసతీశస్య లోకయ ।
ఏలావనమిదం పశ్య రత్నగుచ్ఛైర్విరాజితమ్  ॥౨౩.౩౩/౨౯॥
కులాచలానాం సౌధోరులిఙ్గకుమ్భాన్విలోకయ  ।
తవధామ మహామౌలిలిఙ్గం  చ హిమభూధర ॥౨౩.౩౪/౩౦॥
తత్పురస్తాద్రత్నభూమిస్సుధాసిన్ధర్విరాజతే   ।
తరఙ్గమాలావితతో  సుధాపిణ్డోరుఫేనవాన్  ॥౨౩.౩౫/౩౧॥
తన్మధ్యే చ మణిద్వీపశ్చాకచక్యైశ్చకాస్తి  వై ।
మణిద్వీపోఽయమతులశ్శ్రీపురం తత్ర రాజతే ॥౨౩.౩౬/??॥
మణిద్వీపేశశిఖరం మధ్యే పశ్య నగోత్తమ ।
మణిగఙ్గాతటం  పశ్య మణిగఙ్గా సుధాబ్ధిగా  ॥౨౩.౩౭/౩౩॥

కరఞ్జవనమధ్యస్థం   కరఞ్జేశ (శం)శివాలయమ్ ।
ఏవం శతాష్టౌ ప్రకారాశ్శ్రీమహేశేన  కల్పితాః ॥౨౩.౩౮/౩౪॥
కైలాసమౌలో (లి)వితతా(తాః) రత్నలిఙ్గాలయైస్సహ   ।
తత్రాన్తరే   చ భవనం స్కన్దస్య  గణపస్య చ ॥౨౩.౩౯/౩౫॥
స్కన్దేశ్వరస్య  శిఖరం పశ్య విఘ్నేశ్వరస్య చ ।
దేవ్యా(య)న్తః సదనం తత్ర మణిసౌధం విలోకయ ॥౨౩.౪౦/౩౬॥
నానాస్కన్దగణాస్తత్ర  విఘ్నేశస్య మహాగణాః ।
శక్తిపాశాఙ్కుశక (ధ)రాస్తత్ర ప్రాకారరక్షకాః  ॥౨౩.౪౧/౩౭॥
నవలక్షం పఞ్చలక్షం తాభ్యాం తత్రైవ  రక్షితమ్ ।
సద్యోజాతో వామదేవస్తత్పూర్షోఽఘోర  ఏవ చ ॥౨౩.౪౨/౩౮॥
ఈశానస్తత్ర చాన్తర్హి ప్రాకారపరిరక్షకః  ।
స్వగణైస్తాదృశైరేవ   ప్రత్యేకం  లక్షసఙ్ఖ్యయా  ॥౨౩.౪౩/౩౯॥
స్వనామ్నా స్థాప్యలిఙ్గాని   దివ్యధామగతాని తే ।
సదా(ఽ)పచితిభిస్తత్ర పూజయన్తి విలోకయ ॥౨౩.౪౪/౪౦॥
తన్మౌలికుమ్భజాలాని వీక్ష్య తాని (తచ్చ) నమస్కురు ।
ఏవం తత్రాన్తరేఽప్యన్యాః   పఞ్చవింశతిమూర్తయః ॥౨౩.౪౫/౪౧॥
పఞ్చ పఞ్చాన్త(పఞ్చోత్త)రాస్తత్ర ప్రాకారపరిరక్షకాః  ।
స్వనామ్నా స్థాప్య  లిఙ్గాని  కైలాసామలపర్వతే  ॥౨౩.౪౬/౪౨॥
తత్రాన్తరే   మహాదేవ్యా వసతిశ్శివకల్పితా ।
నాస్మాకం ప్రసరస్తత్ర  నానామణిగృహాన్తరే ॥౨౩.౪౭/౪౩॥
సఖ్యస్తతత్ర (సఖ్యస్తస్యా)మహాదేవ్యాః
సఞ్చరన్తి నిరీక్ష్యతాం (గృహాన్తరే) ।
తత్ర లిఙ్గోరుసద్మాని  మణికుమ్భోజ్జ్వలాని  చ ॥౨౩.౪౮/౪౪॥
రుద్రాణ్యః  పూజయన్త్యేవ తత్ర లిఙ్గాయుతం  నగ ।
తత్రాన్తరే   మహేశస్య మణ్టపానాం  చతుష్టయమ్  ॥౨౩.??/౪౫॥
లలామరాజద్వృషభం మణికుమ్భోజ్జవలచ్ఛ్రియమ్  ।
తత్ర దేవ్యా మహాదేవో విహరత్యేవ నిశ్చితమ్ ॥౨౩.౪౯/౪౬॥
॥ ఇతి శివరహస్యాన్తర్గతే  భవాఖ్యే హిమావన్ప్రతి నన్దీశ్వరప్రోక్తం  

4 sanskritdocuments.org



కైలాసక్షేత్రస్థితం    దివ్యాలయావర్ణనమ్

కైలాసక్షేత్రస్థితం    దివ్యాలయావర్ణనమ్  ॥
-॥ శ్రీశివరహస్యమ్  । భవాఖ్యః ద్వితీయాంశః । అధ్యాయః ౨౩ ॥
- .. shrIshivarahasyam . bhavAkhyaH dvitIyAMshaH . adhyAyaH 23 ..

Notes

Nandīśvara నన్దీశ్వర  details to Himāvan హిమావన్ ; the several Divine Residences

that abide in Kailāsa-kṣetra కైలాసక్షేత్ర  , as He continues to conduct the guided tour of

Kailāsadarshana కైలాసదర్శన  for Himāvanహిమావన్.
Śloka numbering differs amongst the two referenced texts on account of missing text in one

of the source texts.

